
12.  Tswv Yesxus Yog Tus 
 

1.   Tswv Yesxus yog tus tsom kab 
          Thiab tsom kwm neeg sawv daws 
          Nws yog tus Huab tais uas kav 
          Tag nrho lub ntiaj teb no 
          Cia sawv daws los txhos caug ntua pe Nws 
          Thiab ua Nws tsaug 
          Vim Yesxus tau los nyob hauv ntiaj teb 
          Pab peb sawv daws 
 

2.   Tib neeg sawv daws nyob hauv qab ntuj 
          Yuam kev txhua txhia tus 
          Tsis muaj leej twg ua zoo thiab 
          Ua raws Vajtswv txoj lus 
          Thiaj kov tsis yeej ntxwg nyoog thiab 
          Poob rau hauv nws txhais tes 
          Dab kav lawv nruj tsis tso lawv tseg 
          Lawv thiaj dim tsis tau 
 

3.   Tswv Yesxus yog tus Huab tais 
          Muaj hwj chim loj dua ntais 
          Nws kav thoob plaws ntiaj teb 
          Thiab saum qaum ntuj huv tib si 
          Thaum Yesxus tuag saum ntoo khaub lig 
          Nws kov yeej kev tuag 
          Nws sawv hauv qhov tuag rov qab los 
          Thiaj yeej dab ntxwg nyoog 
 

4.   Kwv tij sawv daws yog nej los ntseeg 
          Thiaj dim dab txhais tes 
          Tso nej txoj kev txhaum tseg thiab 
          Cia siab rau Tswv Yesxus 
          Nws yuav ntxuav nej lub siab kom 
          Nej tsis muaj ib qhov txhaum 
          Nej yuav ua tau neeg tshiab 
          Thiab ua tau Vajtswv me nyuam 


